
સત્યવીર શ્રદ્ધાનંદ
૯૦



ઓચીંતો એ આર્યસમાજની સભામાં આવ્યો અને એક
મર્મસ્પર્શી વ્યાખ્યાન કરી એણે ઉપરની યોજના સમજાવી.
ત્યાર પછી એ ચાલ્યો ગયો. ફરી એનો પતો મળ્યો જ નથી.
મુન્શીરામજી કહે છે કે ધર્મોદ્ધારના અગ્નિથી પ્રજ્જ્વલિત
એ રમતારામ કોઈ ધૂમકેતુની માફક આવ્યો અને અદૃશ્ય
થયો. નથી ખબર કે એવા કેટલા ધૂમકેતુઓ આવ્યા અને
ગયા, કે જેને આર્યસમાજમાં ન કોઈએ જોયા કે ન પિછાન્યા.'
'રદ્દી ફંડ'ની યોજના એવી હતી કે સભાસદોના ઘરમાં
પ્રત્યેક મહિનાની અંદર જેટલા રદ્દી કાગળ એકઠા થાય, તે
તમામને આર્યસમાજનો ચપરાસી ઉપાડી લાવે અને એને
વેચી નાણાં કરે. આ ફંડની આવકમાંથી આર્યસમાજના
પુસ્તકાલયને માટે પુસ્તકો તથા વર્તમાનપત્રો મગાવવામાં
આવતાં, પોતાની સંસ્થાને આવું ગરીબીવ્રત ધારણ કરાવનારા 
મુન્શીરામજી દેશની હજારો સંસ્થાઓને જીવન ટકાવવાને
કેટલો હળવોફૂલ માર્ગ જાતઅનુભવથી આચરીને બતાવી
ગયા છે !

સમાજનું પ્રધાનપદ મુન્શીરામને માટે જીવન-મૃત્યુના
જ પ્રશ્ન જેવું હતું તેનું એક બીજું ઉદાહરણ મળી આવે
છે. ગુરૂદાસપૂર આર્યસમાજના વાર્ષિકોત્સવ પર જતાં એને
માલૂમ પડ્યું કે એ શાખાના સંચાલકો દારૂડીઆ, માંસાહારી
અને શિકારી છે. એમાંના એક ભાઈએ તો ફીલ્લોર ગામના
નવા ઊઘડેલા આર્યસમાજના મંદિરમાં જઈ, વેશ્યાઓ
બોલાવી, સ્થાનિક મંત્રીઓને પણ પોતાના પાપમાં ભાગીદાર

વધુ માહિતી માટે વપરાશની શરતો જુઓ.

